Ա Մ Փ Ո Փ Ա Թ Ե Ր Թ

«ԸՆՏԱՆԻՔՈՒՄ ԲՌՆՈՒԹՅԱՆ ԿԱՆԽԱՐԳԵԼՄԱՆ, ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾ ԱՆՁԱՆՑ ՊԱՇՏՊԱՆՈՒԹՅԱՆ ԵՎ ԸՆՏԱՆԻՔՈՒՄ ՀԱՄԵՐԱՇԽՈՒԹՅԱՆ ՎԵՐԱԿԱՆԳՆՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
	ՀՀ վարչապետի աշխատակազմի

Իրավաբանական վարչություն


	                06․11․2022թ․

	
	         N 02/11.3/40019-2022

	    1. Նախագծով առաջարկվող կարգավորումների համաձայն՝ անհետաձգելի միջամտության և պաշտպանական որոշումների կատարման նկատմամբ ոստիկանության կողմից կարող է իրականացվել նաև էլեկտրոնային հսկողություն, այլ կերպ՝ նշված հարցում ոստիկանությանը վերապահվում է հայեցողական լիազորություն։ Մինչդեռ, նախագծի հետագա կարգավորումներից պարզ չէ, թե ինչ չափանիշների հաշվառմամբ յուրաքանչյուր դեպքում պետք է որոշվի էլեկտրոնային հսկողության անհրաժեշտույթյունը, ինչը խնդրահարույց է իրավական որոշակիության սահմանադրական սկզբունքի համատեքստում։
2. Նախագծի անցումային դրույթներում սահմանված չէ էլեկտրոնային հսկողության միջոցների կիրառման և ֆինանսավորման կարգը սահմանող ՀՀ կառավարության որոշման ընդունման նախատեսվող ժամկետը, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 5-րդ մասի դրույթներին

	Ընդունվել է։
Ընդունվել է։

	ՀՀ վարչապետի աշխատակազմի

Ֆինանսատնտեսագիտական վարչություն


	               06․11․2022թ․

	
	       N 02/11.3/40019-2022

	       Համաձայն նախագծի հիմնավորման՝ սարքավորումները տրամադրելու համար բռնարարը պետք է վճարի 250 ԱՄՆ դոլար։ Կախված նրա ֆինանսական վիճակից՝ հնարավոր է գումարը վճարել մաս-մաս։ Վերջինիս վերաբերյալ առկա է հետևյալ հարցադրումը՝ կարող է արդյո՞ք բռնարարը խուսափել վճարումն իրականացնելուց (հաշվի առնելով, որ իմպերատիվ դրույթ վերջինիս վերաբերյալ առկա չէ) և որն է չվճարման հետևանքը: Միաժամանակ հնարավորության դեպքում, առաջարկում ենք հստակեցնել, թե ինչ սկզբունքով է հաշվարկվել  բռնարարի կողմից վճարվելիք գումարի նշված չափը (250 ԱՄՆ դոլար, որն իր մեջ ներառում է սարքի, ծրագրի և սպասարկման արժեքը)՝ հաշվի առնելով հիմնավորման մեջ ներկայացված տեղեկատվությունը նաև այն մասին, որ ձեռնաշղթաների հավաքածուի ապրանքատեսակի 1 միավորի (հավաքածու) համար 2 802 500 դրամ գնային առաջարկի դեպքում  պետական բյուջեում առաջանալիք ծախսը կկազմի 560 500 000 ՀՀ դրամ:


	Չի ընդունվել։ 
Նախագծի հիմնավորման մեջ սարքավորումների տրամադրման համար բռնարարի կողմից վճարվող 250 ԱՄՆ դոլարի վերաբերյալ դրույթը  վերաբերվել է ոչ թե Հայաստանի Հանրապետությունում դրա կիրառմանը այլ՝ Կանադայում։
Միաժամանակ, տարընթերցումից խուսափելու համար հիմնավորման մեջ կատարվել է համապատասխան փոփոխություն։


	                                                         Արդարադատության նախարարություն
	11․11․2022թ

	
	    N /27,3/49929-2022

	1. ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգման մասին» օրենքում լրացումներ կատարելու մասին» օրենքի նախագծի (այսուհետ՝ Նախագիծ) 2-րդ հոդվածով նախատեսվում  է «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի (այսուհետ՝ Օրենք) 7-րդ հոդվածի 11-րդ մասում լրացնել նոր նախադասություն, համաձայն որի՝ սույն հավելվածի 3-րդ մասի 1-ին, 2-րդ և (կամ) 3-րդ կետերով նախատեսված սահմանափակումների կիրառմամբ կայացված անհետաձգելի  միջամտության որոշումների կատարման նկատմամբ հսկողությունը ոստիկանության կողմից կարող է իրականացվել նաև էլեկտրոնային հսկողության միջոցների կիրառմամբ։ Այս կապակցությամբ հարկ է նկատի ունենալ, որ Նախագծի 1-ին հոդվածով նախատեսվել է Օրենքի 4-րդ հոդվածի 1-ին մասում լրացնել «էլեկտրոնային հսկողություն» հասկացությունը, որը՝ ռադիոալիքային, կենսաչափական, արբանյակային կամ այլ միջոցներով հսկողություն է անձի գտնվելու վայրի, տեղաշարժի և վարքագծի նկատմամբ: Նշվածից բխում է, որ տվյալ հասկացությունով սահմանվել է, թե որ հսկողությունն է համարվում էլեկտրոնային, այսինքն՝ բացակայում է «էլեկտրոնային հսկողության միջոցներ» հասկացությունը: Եթե Նախագծի նպատակն է սահմանել նոր հսկողության տեսակ, ապա՝ անհրաժեշտ է խմբագրել կարգավորումը և սահմանել, որ ոստիկանությունը նշված դեպքերում կարող է իրականացնել նաև էլեկտրոնային հսկողություն, իսկ եթե՝ Նախագծի նպատակն է սահմանել, թե ինչ միջոցներով կարող է իրականացվել հսկողությունը, ապա՝ «էլեկտրոնային հսկողություն» հասկացության փոխարեն առաջարկում ենք նախատեսել «էլեկտրոնային հսկողության միջոցներ» հասկացությունը: Նույն դիտողությունը վերաբերում է նաև Նախագծի 3-րդ հոդվածով Օրենքի 8-րդ հոդվածի 9-րդ մասում նախատեսված լրացմանը:
Բացի այդ, նույն հոդվածի ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» 2017 թվականի դեկտեմբերի 13-ի ՀՕ-320-Ն օրենքի» բառերն անհրաժեշտ է փոխարինել «Օրենքի» բառով: 

Միաժամանակ, «սույն հավելվածի» բառերն անհրաժեշտ է փոխարինել «սույն հոդվածի» բառերով, իսկ «և (կամ)» բառերը «և» բառով՝ նկատի ունենալով «նորմատիվ իրավական ակտերի մասին» օրենքի 16-րդ հոդվածը: Նշված դիտողությունները վերաբերում են նաև Նախագծի 3-րդ հոդվածով Օրենքի 8-րդ հոդվածի 9-րդ մասում նախատեսված լրացմանը:
2. Նախագծի 4-րդ հոդվածի համաձայն՝ սույն օրենքով նախատեսված էլեկտրոնային հսկողության միջոցների կիրառման և ֆինանսավորման կարգը սահմանում է Հայաստանի Հանրապետության կառավարությունը: Գտնում ենք՝ անհրաժեշտ է հստակեցնել, թե նախատեսված լիազորող նորմն Օրենքի որ հոդվածում է նախատեսվում լրացնել՝ նկատի ունենալով, որ նման ձևակերպման արդյունքում նախատեսված կարգավորումը չի ինկորպորացվի հիմնական ակտում: Միևնույն ժամանակ հարկ է նկատի ունենալ, որ «Պրոբացիայի մասին» օրենքի 3-րդ հոդվածի 1-ին մասի 2-րդ կետով սահմանված է «էլեկտրոնային հսկողություն» հասկացությունը, իսկ նույն օրենքի 11-րդ գլուխը պարունակում է էլեկտրոնային հսկողության, դրա կիրառման, տեսակների ու տևողության, ինչպես նաև ֆինանսավորման վերաբերյալ կարգավորումներ: Առաջարկում ենք դիտարկել նախատեսված լիազորող նորմի փոխարեն նույնանման կարգավորումներ Օրենքում նախատեսելու նպատակահարմարությունը:   

	Ընդունվել է։
Չի ընդունվել։ 

Նպատակահարմար է Էլեկտրոնային հսկողության միջոցների կիրառման և ֆինանսավորման կարգը սահմանվի  Հայաստանի Հանրապետության կառավարության որոշմամբ։



	                                                         Ֆինանսների նախարարություն
	09․11․2022թ

	
	    N 01/11-4/195677-2022

	Նախագծով նախատեսվում է «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին»  օրենքի 4-րդ հոդվածի 1-ին, 7-րդ հոդվածի 11-րդ և 8-րդ հոդվածի 9-րդ մասե​րում նախատեսել կարգավորումներ, որոնք հնարավորություն կտան ոստիկանությանն անհետա​ձգելի միջամտության և պաշտպանական որոշումներն ընտանիքում բռնություն գոր​ծադրած անձի կողմից կատարվելու նկատմամբ հսկողությունն իրականացնել նաև էլեկտրո​նային հսկողության միջոցներով: 

Այդ կապակցությամբ հայտնում ենք, որ Նախագծի ընդունումը կառաջացնի ՀՀ պետա​կան բյուջեից լրացուցիչ ֆինանսական միջոցների հատկացման անհրաժեշտություն, մասնավորապես՝ 200 հատ ձեռնա​շղթաների ձեռքբերման համար կպահանջվի 560,500.0 հազար դրամ, որի գնագոյացման սկզբունքները բացահայտված չեն:  

	 Ընդունվել  է ի գիտություն։

	    Քննչական կոմիտե
	11․02․2022թ. 

	
	     N 01/22/10669-2022

	   «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքում լրացում կատարելու մասին» օրենքի նախագծի (այսուհետ՝ Նախագիծ) վերաբերյալ առկա են հետևյալ դիտողություններն ու առաջարկությունները.

   1.Նախագծով առաջարկվում է «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի (այսուհետ՝ Օրենք) 7-րդ հոդվածի 11-րդ մասում և 8-րդ հոդվածի 9-րդ մասում լրացնել նոր նախադասություններ, որոնցով նախատեսվում է, որ անհետաձգելի  միջամտության  որոշումների և պաշտպանական որոշումների կատարման նկատմամբ հսկողությունը ոստիկանության կողմից կարող է իրականացվել նաև էլեկտրոնային հսկողության միջոցների կիրառմամբ: 

Հաջորդիվ նշվում է, որ էլեկտրոնային հսկողության միջոցների կիրառման և ֆինանսավորման կարգը սահմանում է Հայաստանի Հանրապետության կառավարությունը:
Մինչդեռ, Օրենքում նշված լրացումը կատարելու պարագայում բաց է մնում «էլեկտրոնային հսկողության միջոցներ» հասկացության մեկնաբանությունը: Այն հանգամանալից կերպով նկարագրված է Նախագծի ընդունման հիմնավորման մեջ, սակայն օրենսդրական ամրագրում քննարկվող հասկացության համար նախատեսված չէ:

Նշված բացը լրացնելու, տարատեսակ մեկնաբանություններից զերծ մնալու նպատակով առաջարկվում է «էլեկտրոնային հսկողության միջոցներ» հասկացությունն օրենսդրությամբ ամրագրել՝ մասնավորապես այն նախատեսելով Օրենքի 4-րդ հոդվածում:

Նախագծի վերաբերյալ այլ նկատառումներ չկան:


	    Ընդունվել  է։



	                                                     Գլխավոր դատախազություն
	                14․02․2022թ․

	
	           N 02/15․3/1791-2022

	    Դիտողություններ և առաջարկություններ չունի։

	

	                                                       Ֆինանսների նախարարություն
	25․02․2022թ

	
	        N 01/11-4/2962-2022

	 Նախագծով նախատեսվում է Օրենքի 7-րդ հոդվածի 11-րդ և 8-րդ հոդվածի 9-րդ մասե​րում սահմանել կարգավորումներ, որոնց համաձայն՝ անհե​տա​ձգելի միջամտության և պաշտպանական որոշումների կատարման նկատմամբ հսկողությունը ոստիկանության կողմից կարող է իրականացվել նաև էլեկտրոնային հսկողության միջոցների կիրառմամբ։


Նախագծին կից ներկայացված հիմնավորման համաձայն՝ Նախագծի ընդունումը կառաջացնի ՀՀ պետա​կան բյուջեից լրացուցիչ ֆինանսական միջոցների հատկացման անհրաժեշտություն (ներկայացված չէ Նախա​գծով նախատեսվող էլեկտրոնային հսկողության միջոցների՝ թվով 1500 ձեռնա​շղթաների ձեռքբերման ֆինանսական գնահատականը)։

	Ընդունվել է

	 Մարդու իրավունքների պաշտպան
	11․03․2022թ․

	
	N 01/13.6/1440-22

	1. Նախագծի լուծումներով նախատեսվում է, որ որոշ սահմանափակումների կիրառմամբ կայացված անհետաձգելի  միջամտության  որոշումների ու պաշտպանական որոշումների կատարման նկատմամբ հսկողությունը ոստիկանության կողմից կարող է իրականացվել նաև էլեկտրոնային հսկողության միջոցների կիրառմամբ։

Նշվածի հետ կապված պետք է նշել, որ  էլեկտրոնային հսկողության միջոցները կիրառվում են նաև պրոբացիայի շրջանակներում այլընտրանքային խափանման միջոցների և անվտանգության միջոցների հետ համակցված, ինչպես նաև պատժի կատարման փուլում: Մասնավորապես «Պրոբացիայի մասին» օրենքի 41-րդ հոդվածի 1-ին մասի համաձայն՝ էլեկտրոնային հսկողությունը կիրառվում է քրեական վարույթի մինչդատական և դատական քննության փուլերում՝ որպես այլընտրանքային խափանման միջոցների և անվտանգության միջոցների հետ համակցված միջամտություն կամ պատժի կատարման փուլում՝ որպես պատժի կատարման հետ համակցված հսկողության միջոց կամ հետպատժյա փուլում:
Թեև Նախագծի կարգավորումներն ուղղված են ընտանիքում բռնության ենթարկված անձանց պաշտպանությանն ու անվտանգության ապահովմանը, այս առումով, հարկ է նշել, որ Մարդու իրավունքների պաշտպանի «Հայաստանի Հանրապետության Պրոբացիայի պետական ծառայության գործունեության մշտադիտարկման մասին» արտահերթ հրապարակային զեկույցում
 անդրադարձ է կատարվել Պրոբացիայի ծառայության կողմից էլեկտրոնային հսկողության կիրառման հետ կապված խնդիրներին: Զեկույցի համաձայն՝ էլեկտրոնային հսկողության անխափան գործադրումը կապված է անհրաժեշտ քանակի և ֆունկցիոնալ առումով տեղանքին հարմարեցված միջոցների առկայության հետ, էլեկտրոնային վերահսկողությունը ենթադրում է նաև նյութատեխնիկական և կազմակերպական նախադրյալների առկայություն: 

Ավելին, ըստ զեկույցի՝ Պրոբացիայի պիլոտային ծրագրի շրջանակներում փորձարկված էլեկտրոնային վերահսկողության միջոցները որոշակի տեխնիկական խնդիրների են հանգեցրել՝ Հայաստանի որոշ տեղանքների առանձնահատկությունների պատճառով: Այս առումով, էլեկտրոնային հսկողության միջոցների աշխարհագրական առանձնահատկությունների և լեռնային պայմանների պատճառով հնարավոր տեխնիկական խնդիրներն մտահոգության առիթ են ստեղծել: Պրոբացիայի ծառայողների հետ հարցազրույցների արդյունքում պարզ է դարձել, որ Երևան քաղաքում էլեկտրոնային սարքի գործադրման ժամանակ անձի գտնվելու վայրի մասին սխալ տվյալ է հաղորդվել՝ տեխնիկական միջոցի վերահսկման տեսադաշտից դուրս լինելու պատճառով, իսկ որոշ մարզային բնակավայրերում այդ խնդիրն առավել խնդրահարույց է շատ բնակավայրերի համացանցին միանալու հնարավորության բացակայությամբ պայմանավորված: 

Բացի այդ, զեկույցում նշվում է, որ էլեկտրոնային հսկողության միջազգային պրակտիկան վկայում է, որ դրա կիրառության ընթացքում առաջ են գալիս թե՛ տեխնիկական և թե՛ սոցիալ-հոգեբանական խնդիրներ: Էլեկտրոնային հսկողության համակարգի արդյունավետ գործադրման տեսանկյունից օրենսդրական հիմքերից զատ առանցքային նշանակություն ունի գործընթացին ներգրավված իրավակիրառ մարմինների շարունակական վերապատրաստումը: Եվրոպայի խորհրդի Նախարարների կոմիտեի՝ անդամ պետություններին ուղղված «Էլեկտրոնային մոնիթորինգի վերաբերյալ» թիվ CM/Rec(2014)4 հանձնարարականով ընդգծվում է հսկողության միջոցները կիրառողների պարբերաբար ու շարունակական վերապատրաստում անցնելու անհրաժեշտությունը:

Ասվածը վկայում է, որ ընտանիքում բռնության կանխարգելման և ընտանիքում բռնության ենթարկված անձանց պաշտպանության ապահովման նպատակով էլեկտրոնային հսկողության միջոցների ներդնումը ենթադրում է ինչպես վերը նշված խնդիրների (ներառյալ ոստիկանության ներկայացուցիչների վերապատրաստում ու 24-ժամյա հսկողության ապահովում) հաշվառում, այնպես էլ այնպիսի մի համակարգի առկայություն, որը հնարավորություն կտա ընտանիքում բռնությունից տուժած անձանց արձագանքել էլեկտրոնային հսկողության միջոցների կիրառման արդյունավետության ու վերջիններիս անվտանգության լիարժեք ապահովման մասին:

Ասվածը հավաստվում է նաև միջազգային փորձի ու ոլորտի մասնագետների դիտարկումներով
:

2. Նախագծի լուծումների հետ կապված հարկ է նաև նշել, որ Նախագծով նախատեսվում է էլեկտրոնային հսկողության միջոցների կիրառման հնարավորություն, ոչ թե պահանջ. վերոնշյալ որոշումների նկատմամբ հսկողությունը ոստիկանության կողմից կարող է իրականացվել նաև էլեկտրոնային հսկողության միջոցների կիրառմամբ:

Նշվածի կապակցությամբ, պետք է նշել, որ պարզաբանման կարիք ունի այն հարցը, թե ոստիկանության կողմից երբ և որ դեպքում է որոշվում կիրառել էլեկտրոնային հսկողության միջոցներ:

Անհրաժեշտ է հստակեցնել այն չափանիշներն ու ուղենիշները, որոնք հիմք են ընդունվելու ոստիկանության կողմից էլեկտրոնային հսկողության միջոցների կիրառման հարցը պարզելիս. պետք է հստակեցնել, թե էլեկտրոնային հսկողության միջոցների կիրառումը պայմանավորված է լինելու ընտանիքում բռնությունից տուժած անձի ցանկությամբ, իրավիճակի ռիսկայնությամբ, թե այդ միջոցների տեխնիկական հագեցվածության մակարդակով:
	     1․ Ներկայումս ոսումնասիրվում են միջազգային պրակտիկայում գործող էլեկտրոնային հսկողության սարքերի տարատեսակները և դրանց տեխնիկական հնարավորություները։ 
2․ Ներկայումս կատարվում են աշխատանքներ՝ ընտանիքում բռնություն գործադրած անձի  նկատմամբ էլեկտրոնային հսկողություն իրականացնելու կարգը սահմանելու մասին  ՀՀ կառավարության որոշման նախագծի մշակման ուղղությամբ։

  Վերոնշյալ կարգով կսահմանվեն էլեկտրոնային հսկողություն իրականացնելու հիմքերը, սահմանները և պայմանները։


               ՀՀ ՈՍՏԻԿԱՆՈՒԹՅՈՒՆ









